
La muerte del periodista uviedín Manolo Avello hai dellos meses fíxonos facer alcordanza de dalgu-
nes de les fueyes en que posara la so atención na llingua asturiana. Quiciabes pa los nuesos llectores sía
d’interés inxerir equí un testu asoleyáu en 1954 nel númberu 9 d’Archivum, revista de la entós Facultá
de Filosofía y Lletres de la Universidá d’Uviéu. Trátase de la publicación de lo que, como diz el títulu,
foi “el primer trabajo de D. Ramón Menéndez Pidal”, inxeríu en 1891 n’El Porvenir de Laviana, un pe-
riódicu que daquella empobinaba’l médicu Eladio García Jove. Como pue pervese, trátase del estudiu
d’un cuentu n’asturianu recoyíu d’una muyer de Payares (L.lena) por Pidal que, según el so mesmu tes-
timoniu, sedría “mi primera publicación”. Complétense asina dellos aspeutos ufríos apocayá por Busto
& Comba en Revista de Filoloxía Asturiana 1 (2001): 179-186, sobre la escritura asturiana de Menén-
dez Pidal.

El testu qu’agora s’asoleya recueye’l de Menéndez Pidal dau a la lluz por Avello.

Una alcordanza y un escritu n’asturianu de Menéndez Pidal








































